
Liburuak

“POTTOKO potokoa da eta baserrian bizi da mendi artean”.
Hitz horiekin eman zion hasiera Pello Añorgak bere lehen libu-
ruari, duela 25 urte baino gehiago, eta hitz horiekin ekin die
Pottoko protagonista duten gainerakoei, bai eta azken honi ere.
Eta hasiera horrek, bai eta protagonista bera izateak, batasuna
ematen die liburu horiei guztiei baina era berean batasun
horrek argi eta garbi erakusten digu idazle (eta baita ilustratzai-
learen) honen eboluzioa.

Idazkera eta irudi aldetik askoz ere landuagoak dira azken
lanok, eta oraingo honetan Pello Añorgak, gainera, umore kutsua
gehitu dio, esajerazioa ere erabiliz. Pottoko baserritarra da eta
gurasoekin hipermerkatu berri batera doa, bidaia traktorean egin-
go dute eta aparkalekuan utzi ondoren barrura sartuko dira. Hor
hasten dira, baina, Pottokoren abenturak eta desbenturak.

“Zu egon zaitez hemen, Pottoko! Gu dendara goaz gauza bat
ikustera, eta, bitartean hemen itxaron! Aditzen?”.

Eta gurasoek alde egin dute. Pottokok eskailera automatiko-
etan jolasten jarraituko du harik eta aspertuta hipermerkatuan
ibiltzen hasiko den arte. Eta horrelaxe, hau ikusi, hangoari gal-
detu, hemen gauza bat probatu, han kiroletako tresnetan ibili…
Pottoko galdu egingo da hipermerkatuan.

Argumentua nahiko sinplea da baina liburu honek duen
balioa istorioan ageri diren komentario, aipu, iradokizunetan
datza. Euskaraz eta gaztelaniaz ageri diren iragarki kontsumi-
tzaileak, iragarki komertzialak ditugu horietako batzuk. Erosi,
probatu, hau baino hoberik ez… eta Pottoko, zintzo-zintzo,
tresnak probatzen, erabiltzen, dastatzen.

Abenturak, baina, ez dira horretara mugatzen; zaintzaileek,
hipermerkatua itxi ondoren, lapurtzat hartzen dute eta horiek bai
izango direla komeriak! Ezkutatu beharra, ihes egin beharra, pati-
neteetan, aulkietan, txirrinduetan eta beste hamaika tresna erabiliz
ihes egingo du harik eta azkenean guztia argitzen den arte.

Jokin Mitxelenaren irudiek ederki islatzen dute liburuaren
tonua; ekintzak, mugimenduak, abenturak, baina baita umorea,
egoeren aldrebesa, eta kontsumoaren aurrean ageri den zehar-
kako kritika ere; telebistez osaturiko pareta handien, iragarki
komertzialen, eta abarren bidez.

Pottoko hipermerkatuan binomio fantastikoaren adibide argia
dugu. Añorgak eta Mitxelenak, baina, horretaz gain jakin dute
umore horri, gertakari horiei, bestelako kontuak ere gehitzen,
irakurleak, azken finean, disfrutatzeaz gain gogoeta pittin bat
ere egin dezan hipermerkatuetan ez galtzeko. n

Pottoko hipermerkatuan. 
Pello Añorga. Irudiak: Jokin Mitxelena.
Elkar. 
103 orrialde. 10,50 euro.

kritika

Haur eta gazte literatura
Xabier Etxaniz Erle

Hipermerkatuan galduta

Patxi Juaristi Larrinagak 2009ko Becerro de
Bengoa saiakera saria irabazi zuen Maiatzeko
artoaren ardura eta bost seme-alaba dauzkana ez
dago musika bila izeneko saiakerarekin. Egi-
leak sarreran dioenaren arabera, besteak
beste honako galderei erantzuna ematen
saiatu da saio honetan: nolakoak gara gaur
egungo euskaldunok? Zenbat aldatu gara

azken urteotan? Zein-
tzuk dira gure benetako
balioak? Hari horietatik
tiraka, euskadunon post-
materialismoa zertan
den azaltzen saiatu da
Juaristi, gure gizarteak

hartu dituen nora-
bideei buruzko
gogoeta bultzatze-
ko asmoz. Gainera,
gizarte postmate-
rialista bihurtzeko
ereduak eskaini
nahi ditu liburuak. y

Euskararen 
berreskuratzea.
Batzuen artean. 
Garabide.
67 orrialde.

Maiatzeko artoaren...
Patxi Juaristi. 
Arabako Aldundia.
105 orrialde. 
12 euro.

Euskaldunon
postmaterialismoaz

Garabide elkarteak plazaratu du Euskararen
berreskuratzea. Hizkuntzak biziberritzeko gako
batzuk izeneko liburua. Euskaldunen komu-
nitateak ezohiko ezaugarriak dituela kon-
tuan harturik –hizkuntza zaharra, baina aldi
berean modernizatua izatea, kasu–, hizkun-
tza biziberritzeko lanean bildutako esperien-
tzia partekatzea du helburu saio labur
honek. Liburuan parte hartu dutenek uste
dute euskara berpizteko egindako lana balia-
garri izan daitekeela mundu osoko beste
hizkuntza gutxituentzat ere. Ez da txikia
afera: mende honetan hizkuntza asko desa-
gertuko direla aurreikusten dute adituek, eta

hori gelditzeko beha-
rrezkoa izango da espe-
rientziak partekatzea. y

Hizkuntzak nola
biziberritu


